ՀԻՄՆԱՎՈՐՈՒՄ

«ԳՈՒՅՔԻ ԳՆԱՀԱՏՄԱՆ ԾԱՌԱՅՈՒԹՅՈՒՆՆԵՐԻ ՈԼՈՐՏՈՒՄ ՎԱՐՉԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ 
ՆԵՐՊԵՏԱԿԱՆ ՀԱՄԱՁԱՅՆԵՑՄԱՆ ՆԵՐԿԱՅԱՑՄԱՆ ՎԵՐԱԲԵՐՅԱԼ
 
  1. Իրավական ակտի ընդունման անհրաժեշտությունը
   «Գույքի գնահատման ծառայությունների ոլորտում վարչական համագործակցության մասին» համաձայնագրի նախագծի ընդունումը բխում է՝
  1) 2014 թվականի մայիսի 29-ի «Եվրասիական տնտեսական միության մասին» պայմանագրի (այսուհետ՝ Պայմանագիր) 68-րդ հոդվածի, Պայմանագրի N 16 հավելվածի 42-րդ կետի, Բարձրագույն Եվրասիական տնտեսական խորհրդի 2014 թվականի դեկտեմբերի 23-ի «Ծառայությունների ոլորտների (ենթաոլորտների) ցանկը, որոնցում Եվրասիական տնտեսական միության շրջանակներում գործում է ծառայությունների միասնական շուկան» N 110 որոշմա 54-րդ կետի պահանջներից և ի կատարումն 2021 թվականի ապրիլի 5-ի N 4 կարգադրությամբ հաստատված «Մինչև 2025 թվականը Եվրասիական տնտեսական ինտեգրման զարգացման ռազմավարական ուղղությունների իրականացման գործողությունների» ծրագրի 1.3 կետի: 
   2. Առաջարկվող կարգավորման բնույթը և ակնկալվող արդյունքը
1) Եվրասիական տնտեսական միության (այսուհետ՝ ԵՏՄ) 2014 թվականի մայիսի 29-ի «Եվրասիական տնտեսական միության մասին» պայմանագրի հիման վրա և ղեկավարվելով Բարձրագույն Եվրասիական տնտեսական խորհրդի կողմից 2021 թվականի դեկտեմբերի 10-ի N 23 որոշմամբ հաստատված «Ընդհանուր մոտեցումների» 10-րդ կետով ԵՏՄ շրջանակներում գույքի գնահատման ծառայությունների միասնական շուկայի գործունեության ապահովման համար կողմերի վարչական համագործակցության պատշաճ մակարդակի ապահովման նպատակով ԵՏՄ գույքի գնահատման աշխատանքային խմբի կողմից (իրականացվել է 2023 թվականի փետրվարից դեկտեմբեր ընկած ժամանակահատվածում) մշակվել է «Գույքի գնահատման ծառայությունների ոլորտում վարչական համագործակցության մասին» համաձայնագրի նախագիծը (այսուհետ՝ Նախագիծ), որի կարգավորման նպատակն է սահմանել տեղեկատվական փոխգործակցության կարգը և ուղղված է ԵՏՄ անդամ պետությունների (այսուհետ՝ Կողմեր) վարչական համագործակցության ապահովմանը` գույքի գնահատման ծառայությունների միասնական շուկայի միության շրջանակներում գործունեությունը ապահովելու նպատակով, ինչպես նաև Համաձայնագրի դրույթները չեն տարածվում Միության անդամ պետությունների օրենսդրությամբ սահմանված պետական գաղտնիք հանդիսացող կամ այլ տեղեկատվությանը, որոնց տարածումը սահմանափակված է անդամ պետությունների օրենսդրությամբ:
   2) Պայմանագրի 68-րդ հոդվածի համաձայն, Համաձայնագիրը գործելու է բացառապես անդամ պետությունների ոլորտը կարգավորող լիազոր մարմինների միջև և կրելու է միջգերատեսչական բնույթ։
   3. Նախագծի ընդունումը պետական բյուջեի եկամուտներում և ծախսերում էական փոփոխություններ չի առաջացնում:
4. Կապը ռազմավարական փաստաթղթերի հետ 
[bookmark: _GoBack]Նախագիծը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902 – Լ որոշման Հավելված N1-ի արտաքին գործերի նախարարության 4.3-րդ (ԵԱՏՄ շրջանակներում նախաձեռնողական և փոխշահավետ համագործակցություն՝ միտված կառույցի ընձեռած հնարավորությունների առավելագույն կիրառմանը, գործընկեր երկրների հետ առևտրաշրջանառության ծավալների աճին) կետերով սահմանված միջոցառումներից, մասնավորապես՝ ԵԱՏՄ անդամ պետությունների գնահատման գործունեության ծառայությունների միասնական շուկայի անցման շրջանակներում ապահովելով վերը նշված կետերով սահմանված հետևյալ ակնկալվող արդյունքները. բազմակողմ համագործակցության ձևաչափերում Հայաստանի Հանրապետության և Հայաստանի Հանրապետության տնտեսական շահերի առաջմղում, ինչպես նաև ԵԱՏՄ շրջանակներում նախաձեռնողական և փոխշահավետ համագործակցության արդյունավետության ամրապնդում:


